
SUMARIU PROPOSTA ORSAMENTU PRIVATIVU
PARLAMENTU NASIONAL BA TINAN 2027

I Introdusaun

Hamutuk ho Plano Estratejilcu Parlamento Nasional 2023-2027, ne'ebé sai hanesan dokumentu
politiku no estratejiku atu orienta planeamentu no preparasaun orsamentu, proposta orsamentu
privativu Parlamentu Nasional ba tinan 2027 prepara ho baze ba prioridade sira ne'ebé estabelese
ona iha planu refere. Dokumentu ne'e define programa, subprograma no atividade prinsipal sira
atu orienta implementasaun misaun konstitusional Parlamentu Nasional iha area reprezentasaun,
lejislasaun no fiskalizasaun durante periodu tinan lima.

Proposta orsamentu privativu Parlamentu Nasional ba tinan 2027 representa tinan dalima husi
implementasaun Plano Estratejiku Parlamento Nasional 2023-2027. Tanba ne'e, proposta ida
ne'e kontinua reflete programa no atividade estratejika sira ne'ebé planeia atu implementa durante
tinan 2027.

Politika orsamentu ne'e bazeia ba abordajen orsamentasaun por programa ne'ebé Governu kontinua
implementa iha lifia ministerial no instituisaun Estadu sira hotu. Nune'e, kada unidade orsamental
desenvolve nia estrutura orsamentu tuir programa, ho baze ba funsaun no responsabilidade ne'ebé
desempenha, no servisu ne'ebé presta ba Parlamentu Nasional. Programa sira inkorpora asaun
hotu-hotu ne'ebé Parlamentu Nasional sei implementa, ho rekursu finanseiru ne'ebé nesesariu atu
atinji objetivu sira ne'ebé defini ona iha Plano Estratejiku Parlamento Nasional 2023-2027.

Proposta orsamentu privativu Parlamentu Nasional ba tinan 2027 kontinua fo prioridade ba
programa xave haat (4), mak hanesan:

o Fomentar as Relacdes Internacionais e de Cooperacéo do Parlamento;
« Garantir o Exercicio das Funcdes Constitucionais do Parlamento;

» Promover uma Cultura de Abertura e Transparéncia no Parlamento;

o Funcionamento e Desenvolvimento Institucional.

Husi programa xave haat ne'e, estrutura orsamentasaun por programa inklui mos subprograma
sia (9) no atividade prinsipal rua-nulu resin neen (26), ne'ebé planeia atu implementa durante

tinan 2027.

I1. Elaborasaun Orsamentu Privativu Parlamentu Nasional

Lein.®3/2023, loron 18 Janeiru, kona-ba Primeira Alterasaun ba Lein.°12/2017, loron 24 Maiu
(Lei Organika no Funcionamentu Administrasaun Parlamentar), iha artigu 16.°, regula kona-
ba elaborasaun orsamentu Parlamentu Nasional. Tha n.° 1 no n.° 2 husi artigu refere hateten katak:

1. Proposta orsamentu anual ba reseita no despeza elabora husi servisu kompetente sira, ho
diresaun husi Sekretariu-Jeral, tuir regra sira kona-ba orsamentu no kontabilidade publika
ne'ebé aplika.

2. Konsellu Administrasaun estabelese orientasaun jeral no determina prioridade, objetivu no
meta sira ne'ebé tenke sai nu'udar referensia iha prosesu elaborasaun orsamentu.

Tuir dispozisaun legal refere, no bazeia ba kompetensia ne'ebé konsagra iha Lei Organika no
Funcionamentu Administrasaun Parlamentar (LOFAP), servisu kompetente sira, ho diresaun husi
Sekretariadu-Jeral, elabora Proposta Orsamentu Privativa Parlamentu Nasional ba tinan
2027. Proposta ida ne'e prepara tuir orientasaun jeral ne'ebé aprova ona husi Konsellu
Administrasaun, ne'ebé define programa, subprograma, atividade prinsipal sira, no montante verba
ne'ebé aloka ba kada programa.

a. Prioridade sira ba tinan 2027

Atu asegura implementasaun efetiva ba Plano Estratejiku Parlamentu Nasional 2023-2027,
proposta orsamentu privativu ba tinan 2027 fo prioridade ba area estratejika sira hanesan tuir mai:

1. Hametin kapasidade Parlamentu Nasional atu hala'o ho efikasia nia funsaun konstitusional
sira, liuliu iha area reprezentasaun, lejislasaun no fiskalizasaun.

2. Assegura partisipasaun ativa sidadaun sira iha prosesu demokratiku, hodi haburas
transparensia, prestasaun kontas no asesu publiku ba atividade Parlamentu Nasional.

3. Hametin diplomasia parlamentar iha nivel rejional no internasional, hodi promove
kooperasaun no relasaun di'ak ho parlamentu no organizasaun internasional sira.

4. Garante funcionamento eficiente no efetivu ba servisu lejislativu no administrativu
Parlamentu Nasional.

5. Prepara no hametin Knar Parlamentu Nasional iha ASEAN.

b. Programa Agregadu Parlamentu Nasional ba Tinan 2027.

Bazeia ba Sirkular n.° 05/GSG/2026, loron 3 fulan Jufiu 2026, Sekretariu-Jeral Parlamentu
Nasional hasai orientasaun ba unidade orsamental hotu kona-ba preparasaun Proposta Orsamentu
Privativu ba tinan 2027. Sirkular refere estabelese programa no prioridade estratejika sira ne'ebé
tenke sai hanesan referensia iha elaborasaun Planu Asaun Anual (PAA) no proposta orsamentu.
Tha etapa ne'e, determina mos montante orsamentu provizériu ho total $15.774.598, ne'ebé

Péagina | 2



SRR

& %

L v
e

PARLAMENTO
NACIONAL

Fepiblics. Demosrltica de Timor-Lear

reprezenta total tetu orsamentu ne'ebé aloka ba programa no atividade sira atu prepara proposta
orsamentu husi kada unidade orsamental.

Depois de aprovasaun programa sira, Sekretariu-Jeral Parlamentu Nasional emite sirkular kona-ba
preparasaun Proposta Orsamentu Privativu Parlamentu Nasional ba tinan 2027 ba unidade
orsamental hotu. Sirkular refere fo orientasaun kona-ba objetivu jeral, prioridade sira, regra
elaborasaun orsamentu, no tetu orsamentu desagregadu ba kada unidade, hodi orienta elaborasaun
Planu Asaun Anual (PAA) no proposta orsamentu.

Distribuisaun tetu orsamentu ba kada unidade orsamental, bazeia ba proposta ne'ebé submete,
hatudu iha tabela tuir mai.

Tabela ne'e hatudu distribuisaun tetu orsamentu ne'ebé Sekretariadu-Jeral atribui ba unidade
orsamental hotu, ho konsiderasaun ba nivel ezekusaun orsamentu tinan 2025 no prioridade
institusional ba tinan 2027. Husi proposta ne'ebé unidade orsamental sira submete, ekipa
elaborasaun orsamentu halo kompilasaun ho montante total $22.029.118. Depois de prosesu
revizaun no ajustamentu tuir prioridade no tetu orsamentu disponivel, montante final ba Proposta
Orsamentu Privativu Parlamentu Nasional ba tinan 2027 sai hamutuk $19.240.495.

Redusaun montante ne'e resulta husi prosesu revizaun no racionalizasaun proposta orsamentu, atu
ajusta ho prioridade institusional no tetu orsamentu nebe Ministerio das Financas atribui.

Tabela 1- Tetu Orsamentu Desagregadu ba kada Unidade Orsamental 2027

Tetu Propostas Hoposta
. - . q 4 0
Unidades Or¢amentais Distrubuidos | Elaboradas de p0fs halo Aumen.to/red Yo
revizaun u¢do
Gabinete do P1‘e§idente do 753000
Parlamento Nacional 1.717.992 1.259.693 -458.299 -36
Parlamento Nacional 7.700.000 9245 857 8.884.233 2361.624 4
Bancadas Parlamentares 908.598 979335 892 506 _86.829 -10
Gabmete do Secretario Geral 60.000 150.458 189.749 39.291 21
Comissao A 215.000 268.440 235.080 -33.360 -14
Comissao B 120.000 294,551 269.424 -25.127 -9
Comissao C 165.000 170.000 173.594 3.504 2
Comissao D 125.000 214.104 168.919 -45.185 -27
Comissao E 180.000 180.200 162.817 -17.383 -11
Comissdo F 146.000 173.000 164.386 -8.614 -5
Comissao G 95.000 132.566 152.123 19.557 13
Com?elho de Fisc?llizag.ﬁo do Servico &7.000
Nacional de Inteligéncia 100.294 91,953 -8.341 -0
Grupo de Mulheres Pailamentares 60,000
UL

de Timor-Leste (GMPTL) 70.487 53.740 -16.747 -31
Direcao de Gestiao Financeira 1.600.000 1.856.567 1.943.625 $7.058 4
Direcgédo de Apoio Parlamentar 30.000 1.647.520 58.820 -1.589.000 -2.701
Direc;éo_de Recursos Humano e 3,200,000 ) )
Formacao 3.859.476 4.016.406 156.930 4
Diregdo de Comunicacéo 300.000 317.165 463.241 2353.924 76
Gabmete de Inspecido e Auditoria 3,500
Tnterna > 39.715 10.590 -29.125 -275
Gabinete de Estudos e Assessoria 20.000
Pal‘]_anlcnta_]- - 34536 27.036 ‘7500 —28
Divisdo de Relacdes Internacionais, 70,000
Cooneracio e Protocolo - 45.885 18.640 -27.245 -146
Divisdio de Aprovisionamento 3.500 29.190 2.440 226.750 -1.096
Divisdo de Expediente e Arquivo 3.000 1.480 1.480 0 0

Grand Total 15.774.598 | 22.029.118 | 19.240.495| -2.788.623 -14

¢. Tetu Orsamentu Atribui husi Ministério Finan¢as

Tha loron 13 fulan julho 2026, Ministério Financas distribui pakote Orsamentu Jeral Estadu (OGE)
ba tinan 2027 ba orgaun soberania, lifia ministerial no instituisaun Estadu hotu. Tuir pakote refere,
Parlamentu Nasional hetan tetu orsamentu ho montante $18.429.233. tetu ida ne’e atribui bazeia
ba estimativa futuras.

Kompara ho Proposta Orsamentu Privativu PN 2027 ne'ebé submete ho montante $19.240.495,
tetu orsamentu ne'ebé atribui husi Ministério Financas ki'ik liu ho diferensa $811.261. Orsamentu
ida ne’e hatudu diferensa entre montante ne'ebé Parlamentu Nasional propoin no tetu orsamentu
ne'ebé atribui husi Ministério Financas ba tinan 2027.

III. Deskrisaun no Analize Orsamentu Privativa Parlamentu Nasional
ba Tinan 2027.

Orsamentu Privativu Parlamentu Nasional ba tinan 2027 aprezenta previzaun reseitas no despezas
ba periodu husi 1 janeiru to'o 31 dezembru 2027, atu garante disponibilidade rekursu finanseiru
ba implementasaun programa no atividade sira ne'ebé planeia ona.

Iha tinan fiskal 2027, Parlamentu Nasional kontinua implementa sistema orsamentasaun bazeia ba
programa, tuir politika reforma jestaun finansas publikas ne'ebé Governu implementa. Tanba ne'e,
proposta orsamentu ida ne'e integra ho Planu Asaun Anual (PAA), atu asegura katak alokasaun
rekursu finanseiru liga diretamente ho programa, atividade no rezultadu ne'ebé hakarak atinyi.

a. Reseitas no Despezas

Proposta Orsamentu Privativu Parlamentu Nasional ba tinan 2027 kontein previzaun kona-ba
reseitas no despezas ne'ebé sei implementa durante periodu hosi 1 janeiru to'o 31 dezembru 2027,
tuir programa no atividade sira ne'ebé planeia ona.

Previzaun total ba reseitas no despezas ba tinan 2027 hamutuk $19.240.495, ne'ebé sei uza atu
finansia implementasaun programa no atividade Parlamentu Nasional nian durante tinan fiskal

2027.

Komparasaun evolusaun reseitas no despezas Parlamentu Nasional husi tinan 2024 to'o 2027
hatudu iha tabela tuir mai.

Tabela 2 — Komparasaun Despezas no Reseitas (US$’ 000)
2024 2025 Aumento/Reduz 2026 Proposta Aumentu/Reduz
Categoria Des pesas )
Ovrgamento Or¢amento 2024/2025 Org¢amento Orc¢amento 2027 2026/2027
Total das Despesas 17.780.054 23.509.772 5.729.718 19.073.404 19.240.495 167.091
Despesas Recorrentes 15.718.075 19.080.560 3.362.485 18.414.483 18.742.619 328.136
Salanios e Vencimentos 11242524 11934.544 692.320 11.217.005 11.292.697 75.692
Bens e Servigos 3.810.201 6.160.019 2349818 6.242298 6.470.116 227.818
Transferéncias 665.350 985.697 320.347 955.180 979.806 24.626
Depesas de Capital 2061979 4.429.212 2.367.233 658.921 497.876 (161.045)
Capital Menor 2.061.979 4.429.212 2367.233 658.921 497.876 (161.045)
Capital e Desenvolvimento = 3 -
Total das Receitas 17.780.054 23.509.772 5.729.718 19.073.404 19.240.495 167.091
Datasaun Orsamentu Geral Estado 17.780.054 23.509.772 3.729.718 19.073.404 19.240.495 167,091

Tabela 2 hatudu katak total estimativa reseitas ne'ebé sei finansia despezas Parlamentu Nasional
ba tinan fiscal 2027 hamutuk $19.240.495. Fonte prinsipal ba finansiamentu ne'e mal husi
Dotasaun Orsamentu Geral Estadu (OGE) no Fundu Konsolidadu Timor-Leste. Nune’e,
Parlamentu Nasional sei kontinua depende signifikativu ba transferénsia husi Dotasaun OGE, atu
garante implementasaun efetiva ba nia mandatu konstitusional.

Maske nune'e, Parlamentu Nasional mds kontinua kontribui ba reseitas Estadu liu husi servisu
administrativu, husi venda dokumentus tenderizasaun liu husi prosesu aprovizionamentu ho total
$2.390 iha tinan 2025 nian. Mesmu montante ida-ne'e ki'ik kompara ho total orsamentu, ida-ne'e
hatudu katak Parlamentu Nasional mos kontribui ba reseitas Estadu no promove jestaun finanseira
ne'ebé di'ak.

Komparasaun orsamentu husi tinan 2024 to’o 2027 hatudu katak alokasaun orsamentu muda tuir
nesesidade institusional no prioridade estratéjika Parlamentu Nasional.

Iha kategoria Salariu no Vensimentu, iha aumentu entre tinan 2024 no 2025 ho montante
$692.320, tanba iha prosesu rekrutamentu no rekualifikasaun funsionariu sira atu reforca
kapasidade institusional iha tinan 2025 nia laran.

Enkuantu, entre tinan 2026 ho proposta tinan 2027 iha aumentu ho total $75.692. Aumentu ida

ne’e konsidera nesesariu tebes tamba iha nesesidade atu preenche vaga kuadru sira nebe importante
ba funsaun no responsabilidade instituisaun nian.

Ba kategoria Bens no Servisus, entre tinan 2024 no 2025 iha aumentu ho total $2.349.818 ne'ebé
maioria resulta husi aumentu despeza manutensaun viaturas, no pagamentu ba dividas eletricidade.
Ba proposta tinan 2027, kategoria ida-ne'e kontinua aumenta ho total $227.817, aumentu ida ne’e
mai husi viagem ao estrangeiro ba Sahara ocidental (misaun de solidariedade) no akizisaun ba
assessorio interior iha edefisiu foun PN nian.

Iha kategoria Transferénsia, tinan 2026 aloka orsamentu ho total $955.180 maibe ba proposta
orsamentu tinan 2027 aloka ho total $979.806 nebe hatudu diferenca $24.626, diferenca ida ne’e
bazeia ba total despezas recorrente ba subvensoes bancadas, corresponde ho 5% tuir LOFAP no
mos pagamentu quota ba AIPA.

Kategoria Kapital Menor, entre tinan 2024 no 2025 iha aumentu ho total $2.367.233, razaun tanba
akizisaun ekipamentu essenciais hanesan: ar kondisionadu (AC), kamera ba RTPN no akizisaun
65 viaturas. Kompara ho tinan 2026 no proposta orsamentu ba tinan 2027, iha redusaun ho total
$161.045, redusaun ida ne’e tanba ba tinan 2027 la iha planu atu halo akizisaun boot sira. Maski
iha redusaun, Parlamentu Nasional sei kontinua fo prioridade ba modernizasaun infraestrutura
dijital, liuliu melhoramentu servidor sira atu suporta sistema administrasaun no servisu
parlamentér ne'ebé efisiente.

b. Komparasaun alokasaun orsamentu tuir Programa.

Proposta orsamentu privativu ba tinan 2027 sei distribui ba programa estratejiku haat, mak:
Fomentar as Relacdes Internacionais e de Cooperacéio do Parlamento, Garantir o Exercicio
das Funcodes Constitucionais do Parlamente, Promover uma Cultura de Abertura e
Transparéncia no Parlamento, no Funcionamento e Desenvolvimento Institucional.

Husi programa sira-ne'e, programa Promover uma Cultura de Abertura e Transparéncia no
Parlamento hetan alokasaun boot liu, ho 65% kompara ho orsamentu 2026 nian husi total
orsamentu. Ida-ne'e hatudu katak prioridade prinsipal Parlamentu Nasional mak destina atu apoia
atividade alargamentu radio iha municipio 6 ho objetivu atu habelar informasaun kona ba
Parlamentu ba komunidade sira.

Programa Fomentar as Relacdes Internacionais e de Cooperagio do Parlamento hetan 33%
kompara ho orsamentu tinan 2026 husi total orsamentu. Alokasaun ida-ne'e destina atu apoia
atividade kooperasoes no relasoes institucionais.

Programa Garantir o Exercicio das Func¢dées Constitucionais do Parlamento hetan 3% husi
total alokasaun orsamentu. Alokasaun ida ne’e destina ba funcionamento atividades Parlamentares

Programa Funcionamento ¢ Desenvolvimento Institucional hetan -12% husi total alokasaun

orsamentu. Ba tinan 2027 iha programa ida ne’e hetan redusaun ho razaun tamba iha atividades
balu remata iha tinan 2026.

Pagina | 7



T s
g (-
.."\ '0.__
L
_—“lﬁ.l_’.l;:.

PARLAMENTO
NACIONAL

Peptilics Demeniinics e Timacleves

Detalhu kona-ba distribuisaun orsamentu tuir programa bele haree iha Tabela 3 tuir mai.

Tabela 3- Komparasaun Alokasaun Orsamentu tuir Programa

N - ] Proposta Or¢amento Variagfio
Programa Orcamento 2026 2027 2026/2027(%)
Fomentar as Relacdes Internacionais e de Cooperacao do
Parlamento 1.872.319 2.489.725 33%
Garantir o exercicio das fun¢bes censtitucionais do
Parlamento 10.126.010 10.413.866 3%
Promover uma Cultura de Abertura e Transparéncia no
Parlamento 159.700 263.235 65%
Funcionamento e Desenvolvimento Institucional 6.915.375 6.073.669 -12%
Total 19.073.404 19.240.495 1%

c. Distribuisaun Orsamentu por Kategoria

Tuir proposta Orsamentu Privativu PN ba tinan 2027, alokasaun orsamentu tuir kategoria hatudu

katak despezas recorrentes hetan aumentu ho montante $328.135, ekivalente ho 1% kompara ho

orsamentu aprovadu ba tinan 2026. Maibe despezas kapital, iha redusaun ho montante $-161.045,

ka -24%, tanba laiha planu atu halo akizisaun kapital boot hanesan iha tinan anterior. Detallu kona

ba komparasaun alokasaun orsamentu entre orsamentu aprovadu tinan 2026 no proposta orsamentu

tinan 2027 tuir kada kategoria bele hare iha tabela tuir mai.

Tabela 4. Komparasaun Or¢amento aprovado 2026 ho proposta Orsamentu Privative PN 2027

Categoria Despesas 2026 Proposta Or¢amento | Aumentuw/Reduz %
Orc¢amento 2027 2026/2027

Total das Despesas 19.073.404 19.240.495 167.091 1%
Despesas Recorrentes 18.414.483 18.742.619 328.136
Salarios e Vencimentos 11.217.005 11.292.697 75.692 1%
Bens e Servigos 6.242.298 6.470.116 227.818 4%
Transferéncias 955.180 979.806 24.626 3%
Depesas de Capital 658.921 497.876 (161.045)| -24%
Capital Menor 658.921 497.876 (161.045)| -24%
Capital e Desenvolvimento = - -
Total das Receitas 19.073.404 19.240.495 167.091 1%
Dotasaun Orsamentu Geral Estado 19.073.404 19.240.495 167.091 1%

e Salariu no Vensimentu

Proposta alokasaun orsamentu ba kategoria Salariu mo Vensimentu ba tinan 2027 hamutuk
$11.292.697, iha aumentu 1% kompara ho orsamentu tinan 2026. Aumentu ida-ne'e reflete ba
rekrutamentu foun no kontinuidade implementasaun medidas atu aumenta efisiénsia iha jestaun
rekursus umanus. Alokasaun ida-ne'e sei garante pagamentu ba salariu no direitu finanseiru ba
Deputadu sira, funsionariu, asesor nasiondl no internasional, motorista Deputadu sira, inklui
salariu décimo terceiro. Alokasaun mais detalhadu hanesan:

o Salariu ba Deputadu 65 inklui abonu $4.432.425;

e Salariu ba funsionariu permanente inklui oras extra $2.470.874;

» Salariu ba asesér nasional nebe apoio itha komisaun no Pool $441.000

» Salariu ba apoio tekniku deputadu sira no motorista deputadu sira nian $1.630.128

o Salériu ba asesor internasional apoio komisaun sira ho pool $732.000,

e Salariu ba assesor nacionais, teknikus itha GPPN no Vise PPN sira $252.000,

o Salariu ba asesor internasional apoio itha GPPN $312.000,

» Salariu ba asesor internasional apoio secretariado $422.800,

e Salariu ba asesor Nasional apoio secretariado $265.200,

o Salariu decimo terceiro ba Deputadu, assessores nacionais, teknikus apoio deputadus no
motoristas, tekniku apoio iha gabinete sira $182.495,

o Salariu decimo terceiro ba funcionarius kuadru, assores nasionais apoio iha secretariadu
$104.841

o Salariu ba tekniku apoio iha CF-SNI1, salariu decimo terceiro $469.734.

Bens no Servisus

Proposta alokasaun orsamentu ba kategoria Bens no Servisus hamutuk $6.470.115, iha aumentu
4% kompara ho orsamentu tinan 2026. Aumentu ida ne’e ho razaun tamba halo aquisisaun ba
kurtinas,bandeiras,vazus aifuna no sasan kiik seluk tan nebe necessidades iha edifisiu foun.

Orsamentu ida-ne'e aloka ba atividade prinsipal sira hanesan:

GPPN (Viagem ofisial ba estranjeiru no atividade Grupo Amizade Parlamentar, reuniaun
internasional no fundu rezerva) $656.033;

GPPN (Viagem lokal no reprezentasaun institusional) $22.900;

PN (Viagem ao estranjeiru atu atende ba Grupo Amizade Parlamentar, reuniaun anuais no
fundu rezerva, alojamentu) $1.272.505

Premiu Maxtal $15.000

PN (Pagamentu kartaun kreditu Parlamentu Nasional) $90.000;

SG Partisipasaun Secretariu-Jeral iha reuniaun internacional ho orsamentu ba programa
kooperasaun $186.749;

Estudu komparativu inklui fundu rezerva Komisaun A to'o G $771.692;

Seminariu, workshop no atividade fiskalizasaun Komisaun A to'o G $554.651;

Atividade GMPTL $53.740;

Atividade CF-SNI inklui viagem ao estrangeiro $46.934;

Despezas operasional Servisu Jeral, inklui kombustivel, manutensaun viaturas,
manutensaun edifisiu, manutensaun equipamentos radio e CCTV, manutensaun linha
mternet, manutensaun data center, eletrisidade, telefone, aluguer maquinas fotocopiadores,
limpeza no arrendamentu espasu Radio Parlamentu $1.997.327;

Desenvolvimentu RH kompostu : Formasaun, bolsa de estudu, tratamentu satde ba
funsionariu; koperasaun sira $748.015;

Despezas administrativas kompostu husi: Senhas enkontru CA, Refeisoes oficiais, viajen
locais ba eskoltus vises no tekniku secretaria meza PN $56.440

Transferensia Publika

Proposta alokasaun ba kategoria Transferensia Publika hamutuk $979.806. ho aumentu 3%
kompara ho orsamentu tinan 2026. Alokasaun ida-ne'e destina atu finansia subvensaun anual ba
Bancadas Parlamentares, pagamentu quota ba organizasaun sira ne'ebé Parlamentu Nasional
membru, no apoiu sosial tuir dispozisaun legal.

Despeza ida-ne'e kompostu husi:

o Transferensia ba familia matebian — $36.500;

» Subvensaun ba Bancadas Parlamentares — $892.506;

o Pagamentu quota ba organizasaun internasional — $49.000;
o Pagamentu lisensa radiu — $1.800.

Kapital Menor

Proposta alokasaun ba kategoria Kapital Menor hamutuk $497.876, ho redusaun 24% kompara
ho orsamentu tinan 2026. Redusaun ida-ne'e akontese tanba ba tinan 2027 laiha planu atu halo
akizisaun boot hanesan ekipamentu sira ne'ebé sosa ona iha tinan anterior. Maski nune'e,
prioridade sei f6 ba modernizasaun infraestrutura teknolojia informasaun no ekipamentu essencial
atu suporta servisu Parlamentu Nasional.

Alokasaun i1da-ne'e ba akizisaun sira;

o Laptop,desktop no projetor — $122.791;

o Ekipamentu elétriku (camera,cabo vidio radio) — $13.765;
o Despenser de dgua $800

o Ekipamentu komunikasaun — $480;

e Akizisaun viatura 3 (imini Bus) $129.000;

» Akizisaun antena radio $47.040
o Akizisaun ba chaves box apoio mecaniku $3.000

o Akizisaun mobiliarius $181.000

Konkluzaun

Proposta Orsamentu Privativa Parlamentu Nasional ba tinan 2027 prepara atu garante
implementasaun kontinua ba Plano Estratejiku Parlamentu Nasional 2023 — 2027. Alokasaun
orsamentu ida-ne'e fo prioridade ba fortalese funsaun konstitusional Parlamentu, dezenvolve
kapasidade institusional, aumenta efisiénsia administrativa no promove transparensia no boa
governasaun. Ho rekursu ne'ebé propoin, Parlamentu Nasional sei bele kontinua presta servisu
ne'ebé efetivu no responde di'ak liu ba nesesidade povu Timor-Leste.

